
				 Dieser Text wurde anhand der angegebenen Quelle einmal korrekturgelesen. Die Schreibweise sollte dem Originaltext folgen. Es ist noch ein weiterer Korrekturdurchgang nötig.

[N]Ottheffer in allen angsten fester knodden niemant vffbinden mag Volkomes wesens das aller folkemhait mechtig ist Aller haimlicher vnd niemantz wissender sachen warhafftiger erkenner Ewiger fröden spenner irdischen wennen storret Wir ingesinne vnd hußgenoß aller guotten lütte Jäger dem alle spüre verborgen sind aller sinn ain sinner ingüs rechter vnd zu samen halter mittel aller zircell masse Gnedig erhöre aller Zu dir röffender erhöre mich Nachenter bÿstendiger aller betürfftigen trurrenwender Aller in dich hoffent der hungrigen widerfüller vß icht nichts allem vermügender würcker aller wissen wessen zit wessen vnd sinnen wessen Gnutz mechtiger erqwicker vffhalter vnd vermechter des wessen Ach als du in dir selber bist vsrichten fisierren entwerffen vnd obnemen Niemant kan gantz guett über alles guett Allerwirdigister ewiger herre Jhesu enpfache gnediclichen den gaist Enpfache guettiklichen die selle miner aller liebsten frowen Die ewigen rüwe gibe ir mit deiner gnaden touwe labe sie / vnd der den schaden gnügte den minsten als den grösten La si herre von dannen sie komen ist wonen in dinnem riche By den obenseligen gaisten / mich rüwet margret min vserweldes wib Gonne ir gnadenricher herr in deiner almechtigen ewigen gotthait spiegel sich ewiklich ersehen beschowen vnd erfröwen DarInne sich alle Englische köre Erlüchten alles das vnder des

